
KANGMEI VEN HAPTA HALNNAA
CHIEF MINISTER THU SAWI

hairman, State Level Fire Prevention Committee members leh kal
khawm zawng zawngte chibai ka bUk a che u.

Ké&ngmei vén hapta vawi 24-na kan lo thleng leh ta a, a lawmawm
hle mai. Ka rilruah khéng kum 24 kal ta chhunga kngmei vén hapta kan
hman te, Green Mizoram Day kan hman thinte kha - hma kan sGwnpui
em? Tih zawhna a lo awm a. Chutih rualin, khGng hunte kha uar takin
hmang lo ta ila - kan chhe hle tawh zawk ang em? tih ngaihtuahna te
pawh a awm ve bawk. Engpawh ni se vawiina chiang taka kan hmuh leh
kan hriat chu- kan rama thing leh mau te, a chhunga chéng nungcha
zawng zawngte leh kan lui te, kan tui hnate hi nasa taka venhim a ngai
tih hi a ni.

Climate issue hi khawvél huap issue a nihna a rei tawh a.
Hmasdwnna kan han tih mai, Industry lama hmasédwnna te, Road &
Bridges Construction lama hma Iékna lo tam chho zel te, mihring lo pung
z€l te hian leilung leh a chhinga awmte a tidanglam z€&l a. Boruak a
lum zel a, vOr te an tui nasa a, tuifinriat chim chin a sGng a, sik leh sa a
mumal lo tual fual mai. Lei tuamtu boruak pawimawh tak Ozone Layer a
chhe z€&l a, mihring leh nungcha dangte mamawh aia tam Ni zung kan
dawng a, chhiatna tam tak a keng a ni. Hei vang hian khawvél huapa
hmaldkna pawh thil 10l tak a ni.

Mizoromoh hian ruahtui tldk dan
azirin February thla atanga May
thla thleng hi kdngmei chhuah hun a
ni tIi&ngpui a. Hemi khalh hman tur leh
kadngmei ven t0lzia kan hriat theih
nan Kangmei Vén Chawlhkéar pawh
February thla tirah hman thin a ni.

Heti taka ram kang kan vei nachhan
hi hengte hi a ni ber mai:

Kan mamawh boruak tha leh
thianghlim min petu ramngaw tha
kan neih theihreng nan, fui thianghlim
tlachham lova kan intodelh theih
nan, lo neih lama kan thar chhuah
hiGwk theih nan, khaw awm dan tha
leh boruak nuam kan neih theih nan,
kan ram a lo chenghnawn reng theih
nan, nungcha finréngte thlaphdng
lova an awm theih nan, thing leh
hnim chi hrang hrangte an chimih
mai loh nan leh kan ni fin mamawh
tawk kan neih reng theih nan te a ni.

Tun hmaa kan ram chhung thil tfam
tak, tun hnua kan hmuh phdék loh
sawi fur a tam ta hle mai. Hei hi a
chhan ber chu kan ramngaw kan tih
chereu nasat vang a ni satliah ngawt
lova, ram kang avanga an chimih tak
vang kan ti thei hial ang.

Chuvangin kumin hian thapui thawhin
ram kéng i veng ang u.

VANLALNUNPUII HMAR
Editor

Keini pawhin kan lo fih ve ngei ngei ngai, kan tih
loh vanga chawp leh chilha a chhe lama min nghawng
nghal thei tam tak a awm - tih lo hriat hi a 10l hle.

Tun hma chuan kan ramah tui hna a tam thin a,
ruam khawi lai emaw deuh apiangah tui hna hi a lo
awm mai thin. Nimahsela tOnah chuan kan mit ngeia
kan hmuh thin tui hna awmna tam tak chu an lo khawro
zo ta. A lo la awm ve a nih pawhin tih tham an ni ta
mang lo. Lui pangngai tak tak, IEn dénga kan zawh fo
thinte kha tunah chuan an lo kang chat titih ta fo mai.

Mizoramah hian ramsa hming chawia hmun
hming han vuah tak te hi kan ngah khawp mai. Saitual,
Sailiamkawn, Sailam, Sailulak, Siachangkawn, Siaha
tih te, Sakeiliamkawn, Keitum, Keilungliah fih ang chi
ho te. Nimahse vawiinah chuan a hming putu Sai te
chu kan ramah hmuh tur an awm ta mang lo va. Sakei
te pawh Camera Traps nena mi thiamten theihtGwp
chhuaha an zawn pawhin an hmu zo ta mang lo a nih
hi. Kan ram a lo cherau nasa ta lutuk a ni.

TV-ah te Youtube lamah te kan thlir thin ang. Ram
thenkhatah chuan Sakhite, Sazuk leh sa dang tinrengte
zalen takin an tla sup sup mai a. Sava leh luia nungcha
tinrengte thlamuang ém émin an Iéng noh noh va.
Chungte chu khualzin hip luh nan te, anmahni a ram
neitute ngei pawhin an nun tih harhna hmun atan te
an hmang thin. An ramngaw leh an nungchate chu
sum hai luh nan an hmang mek a ni. Tunlai khawvela
khualzin hip luhna tha ber chu Modern Construction te
ni fawh loin, Nature hi a ni tawh zawk.

Raomngaw chhah tak tak leh nungcha
hmuhnawm tak tak te chu Mizoram hian kan nei ve
tawh thin, kan ban phdk loh thil an nilo. A nihna takah
phei chuan he ramah hian chung nature thilte chu
keini qiin an lo cheng hmasa tawh zawk a. Keini hi an
mikhualte kan ni. An mikhualten kan chim ral titih a ni
ta ber mai. Kan kdpa, kan dwk a, luia mite lah t0rin kan
hrai a, duh lo ang maiin kan sawisa a, vawiin thlengin
chu nungchang duhawm lo tak chu sim hleithei lo fam
tak kan la awm a ni.

Kan sawi tawh ang khan, hmasédwnna hna
thawhte hian kawng tam ftakin environment chu a nék
ngei a, hmasawn zel mamawh kan nih avangin eng
emaw chenah kan ram pawhin a tuar ve bawk ang.
A nihna takah chuan kan ram chhiat vekna khawp
hmasawnna hnathawh sawi tur kan la nei meuh lo.
Nimahsela hmasawnna hna vang pawh ni chuang lo,
ngaihsamna avanga ram kan tichhe thin zawk hi en
liom a har em em a ni. Ram kan fik&Gng nasa a, nikum
hmasa emaw maiah pawh khan kan ram kéngte chu
mihring pawhin kan thelh thei tawh lo va, India Air
Force Helicopter te kan ruai a nih kha.

Tun hma deuhva kan inchhuan thinna, kan sik
leh sa nuam tak te kha an bo zo tak ngial dawn ta.
Vawiinah chuan thélah khua a lum em em a, fUrah a
hunah ruahtui kan hmu leh mai thei lo va. A lo thlen
vékin ruahpui véndwn a lo thleng a, kan lui te an lian
phut a, kan thlai mai ni lovin, kan ranvulh leh mihring
chenin min I&ksak a. Mihring siam khuarél chhiatna
(man made disaster) kan tdwk mawlh mawlh mai a ni.

Kan hriat theuh angin tun hma kha chuan chhung
tinin lo neiin ei kan zawng vek thin, hdwp khawp kan thar
thei deuh vek zel. Mahse a zau dan inang rengah tunah
chuan hmana kan thar ang zat kha kan thar chhuak hlei
thei ta lo. Ei zawnna dang dap fur hre chuang lo, pa tam
takin a hiGwk lo tih hre chungin lo kan nei lo thei chuang si
lo va. Nunkhua a harsa em em a ni.

Heng harsatna kan han sawi tékte lo thilen chhan
ber chu kan ram a chereu nasat fawh vang a ni. A
chhan lian ber pakhat chu ram ké&ng hi a ni. Eizawnna
lama kan mamawh vanga kan hél hi chu eng pawh a
ni a, fimkhur loh vanga kan tih kan erawh hi chu en liam
a har em em a ni. An nunna nen a inzawm tih an hriat
avangin kan pi leh pute pawh khan ram tih kan hi an
hlau em em thin a. Lo an hal dawn pawhin Meilam tha
takin an sial a, a tul a nih chuan meilu khaiin an hal g,
ram hi an duat em em thin. Keini thangthar, fing zawka
ngaihte hian kan phdk ta lo hle mai.

Vawiin atang chuan Zofate hian ngaihtuahna
thar kan neih a ngai ta. Kal phung tharin mi tin i han kall
dawn teh ang. Heng ramngawte hi'siam thar leh theih’
an nih avangin ram min petu Pathian hre reng chungin
siam thar i han tum leh dawn teh ang. Khawvel hmun
dangah pawh mi thahnemngaiten ramngaw an siam
thar leh a, ram chhe tawha ngaihte an din thar leh
mek tih kan hria a ni. Keini pawhin chu chu kan ti ve
thei e. Mizorama ramngawte siam tha leh tur hian mi
dang tu mah an rawn kal dawn lo va, keimahni ngei hi
a mawhphurtu kan ni.

Vawiinah "Kangmei vén hapta” kan hmang tan
a, kan thupui pawh "Thapui thawhin kdngmei chhuak
tur i véng ang u" fih a ni. Mi tinin mahni zGwnah thapui
i thawh ang u. Kumina lo hdal tur zawng zawngte pawh
‘Himna Dan te’ lo z&wm tha turin ka ngen a, ram lama
hna thawk thin te, ram véka chhuak leh khualzinte pawh,
kangmei fichhuak thei thil réng réng lakah lo fimkhur ang
che u. Suahsual vanga filui te, fimkhur loh vanga kangmei
tichhuakte phei chu an chungah dén anga hma lo la
ngei turin dén kengkawhtute ka chah a ni.

Kadngmei véng tha infihsiackna te pawh kan
buatsaih dawn a, lawmman la thei turin intihsiakna
tha i bei ang u. He ram hi keini leh kan thlahte thlenga
chénna tléka kan chhuah loh chuan thangtharten min
la dem ang. Kan ram din thar leh tur hian mi tinin mawh
kan phur theuh a ni.

Pathianin Mizoram malséwm rawh se - Ka ldwm e.

DISTRICT HRANG HRANGAH
FIRE PREVENTION WEEK 2024 HAWNNA NEI

“Thapui Thawhin Kangmei chhuak tur i veng
ang u"

IZAWL: February 5, 2024 khan Synod Conference
Hall-ah Chief Minister Pu Lalduhoma chuan
"Kangmei Vén Hapta, 2024" a hawng.



A hawnna thu sawiin Chief Minister chuan, kan
pi leh pute khan ram k&ng pawizia an hriat avangin
Lo leh huan an hdél dawnin tha fakin Meilom an
sial a, Meilu khaiin an hal chauh thin. Vanduai thila
kGngmei a chhuah palh pawhin a pachhuakin a 1
helh turin an bei vat a, rang takin an thelh leh thin.
Keini, thangthar fing zawka ngaihte hian kan ram hi
kan fikang nasa hle a, ramngaw venhim thu-ah kan
pileh pute kan fluk talo niin a lang a ni. Kan eizawnna
atana loh theih loha lo kan hal hi chu engpawh a
ni a, kan fimkhur loh avanga kan fih kan thin hi en
liam a har ém ém a ni. Chuvang chuan ngaihtuahna
thar pua kangmei laka kan ram venghim fura thapui
thawh thar turin mipuite ka sGwm a. Kumina kan
thupui pawhin chu chu a tum a ni. Fimkhur loh vang te,
suahsual vanga ram tikangte phei chu an chungah
dan anga hma lo la ngei turin hmun tina dan lek
kawhtute ka chah a ni. State Level Committee on
Fire Prevention te, District Level Committee leh Village
Level Committee te, tlawmngai pawl leh ram kang
venhimna lama mi thahnemngai zawng zawngte;
hapta chhunga hmalakna tha tak lo nei tur leh hapta
zawh hnuah pawh lo bawhzui zel turin a chah a. Kan
ram hi vawiin leh naktuka chhuan lo la awm zel turte
tan chénna tlak ram thaah kan siam ngei tur a ni, tiin
a sawi a ni.

He huna khuallian, Pu Lalthansanga, Minister,
EF&CC leh Chairman, State Level Sub Committee on
Fire Prevention pawhin thu sawina hun a hmang a ni.

He hunah hian Pu Ashok Kumar Biswal, IFS, PCCF
leh Member Secretary, State Level Committee on Fire
Prevention chuan Kangmei vén hapta hman chhan
leh hma 16k dan tléngpui a sawi a. Pi Kamal Preet, IFS,
APCCF & Member Secretary, SLSC on Fire Prevention
chuan kal knédwmte lawmna thu sawiin Pu Laltlanhlua
Zathang, IFS, CF (P) chuan a lem nena en theihin
Mizoram ramngaw leh nungchate dinhmun a sawi
fiahna a nei a, a kaihhruaina hnuaiah kal khdwmten
Fire Prevention Week thutiam an sawi rual nghal a ni.

IAHA: February 6, 2024 chawhma dar 10:30 khan

Forest Conference Hall, MADC ah 'District Level
Fire Prevention Committee' bultumin ‘Fire Prevention
Week 2024" hawnna hun hman a ni a. Pi Lalnunmawii
Addl. DC chuan hun kaihruaiin, Pu S. Lalremthanga,
Deputy CEM, MADC chu khuallian a ni.

Pu S. Lalremthanga chuan khawvel sik leh sa
danglam nasa lutuk chu ramngaw kan tih kan nasat
vang a ni tiin chénna tléka siam turin ramngaw
humhalh leh k&ngmei laka ven him a ful hle a ni,
a ti a. In leh lo ké&ng ral tam tak sawi tur a awm a,
kangmei chhuak tam zawk hi mipuite kan fimkhur
tawk loh vang a ni a, nunna hlu tak ch&n a nih thin
bawk avangin ngaihtuahna thui zawk sénga hmaldk
a tul a ti. Mizoram chu kangmei chhuak lakah kan la
fihlim t&wk lo hle a, a bik takin Siaha district-ah pawh
kangmei chhuak tam tak hmuh tur a awm thin qg,
hei hian fan lak nasat a ngaihzia a ti chiang hle a ti.
Mipuite hnenah kangmei chhuak lo tura zirtirna kalpui
uar sauh sauh a tul hle a, NGO leh VC lamte pawhin
theihtawp lo chhuah se a duh thu a sawi a. Zirlaite
zingah kangmei chhuak lo tura zirfirna Education
Officer, MADC ten theihtawp chhuaha an kalpui thin
chu lawmawm a tih thu tar langin, uar zawka kalpui
zel turin a chah a. Mizoram district hrang hrang zingah
Siaha District chu kangmei chhuak flemna ber ni furin
theihtawp chhuaha thahnem ngai taka pén chhuak
turin Siaha mipuite a sawm a ni. Khuallian hian vawiin
inkhawma séwm bikte hnenah lawmpuina thilpek a
hién nghal a ni.

Pu Thaly T. Azyu, Conservator of Forest, MADC
leh Member Secretary, District Level Fire Prevention
Committee - ni bawk chuan report tawi pekna a nei
a. Kum 2023 chung khan Mizoramah kangmei chhuak
214 lai awmin, ram hectare - 329 lai a fichhia a fi a.
Hei hian tan lak nasat a fulzia a tilang chiang hle a
fi. Siaha District bikah nikum chhung khan kangmei
chhuak lo tura inzirfirna - khaw 22 laiah kalpui theih
a ni, a fi a. MADC-a Forest Department leh Fire &
Emergency Services, PHED, Mizoram te nen thawh
hona tha tak kalpui thin a ni, a ti. Kangmei chhuak
venna kawnga thawk tha khua te chu lawmman
siamsak thin niin, chanchinbu lama thawh hlawkte
hnenah pawh lawmman hi hlan thin a ni, a ti. Nikuma
kangmei ven kawnga thawk tha ber khua chu Theiva
niin, Chanchinbu lamah Kéawl-éng chu titha ber an
ni a fi a, kuminah pawh lawmman hi siam leh a ni
dawn a fi. Kumina Khua leh Chanchinbu thawk thate
hnenah hian Green Mizoram Day-ah lawmman hlan
a nileh ang a fi bawk.

He hun hmannaah hian sawrkar Official leh
VC-te bdkah Don Bosco School, Siaha an tel a ni.

FOREST KHAWVEL

5, 2024 khan Fire

HAMPHAI: February ni

Prevention Week (Kangmei Ven Hapta)
February Ni 5M-10™, 2024 thleng hman tur DIET Campus
Zotlang, Champhaiah Pu M. Misael, Additional DC,
Champhai chu khuallianah hman a ni

Khua a lo thal leh ta a, keimahni, kan in leh
lo, bungrua, nungchha leh ramngaw k&dngmei laka
kan him tlan theih nan kan ni tin khawsak phungah
kangmei tichhuak lo tura kan fimkhur a ngai hle a ni.
Kangmei chhuak hi kan fimkhur tawk loh vang leh
kan inthlahdah avangin a chhuak fo thin a. Mizoram
hmun hrang hrangah kangmei chhuak avanga
chhiatna thleng hriat tur a awm leh ta zeuh zeuh
mai a, kangmei vanga thing leh mau, nungchate a
chereuh nasatzialeh boruak nasa taka abawlhhlawh
bdkah kan ni tin mamawh tui hnate ni fin a kiam thin
thu sawiin, ramngaw siam hi thil hautak tak hun leh
tha, sum leh pai tam tak sén ral a ngaih thin avangin
thing leh mau kan neih sa te hi duat taka enkawl
a ngai a, ramngaw awm sa humhalh nan kangmei
ven kawngah thapui thawha kangmei chhuak tur
ven a ngaih thu a sawi a. Forest Survey of Indio-in
a tarlan danin Mizoramah ramngaw thaa chhiar tlak
kan ram zau zawng atang tehin zaah sawmthum
(30%) bdk kan nei tawh lo a ni a fi. Tldng ram lo neih
kan la bansan theih loh avang leh mipui zaa sawmruk
(60%) chu lo neia ei zawng kan la nih avangin lo kan
hal hmain mei lom tha taka sial a pawimawh hle
a. Sawrkar thu chhuak ang leh Committee-in a rel
angin Champhai District-ah pawh 13™ March, 2024
hma a lo hal zawh vek turin ruahmanna siam a ni
a. Tin, State Level Committee-in hmunphiah chinna
tur atana lo hal theih hun hi 315 March, 2024 thleng
a ruahhman chu zawm theuh turin a chah a ni.
Champhai District mipuite chuan kangmei chhuak
tur ven hi kan thlawhhma theuh a ni tih hriaa sawrkar
leh tflawmngai pawlte tih tura ngai mai lovin mimal
pawl leh chhungkua ang pawhin zirtirna uar zawka
kalpui a tul thu a sawi bawk.

He hunah hian Pu Lalduhthlona, DFO
Champhai & Member Secretary, District Level Fire
Prevention Committee chuan kum hmasa lama
kangmei chungchanga Champhai District dinhmun
sawiin Kangmei hluar hun thal lai chu nungchate
inthlah pun hun lai a nih avangin nungchate suat
thei kangmei ti chhuak lo tura fimkhur turin mipuite

FOREST KHAWVEL

a chah a. Nikumah Champhai District chhungah lo
atan ram hmun 3394 hectare(2019) vah a ni a, ram
k&ng kaihhnawihah FIR é theh luh a nih thu leh thiam
loh chantir an nih thu leh ram hmun sawmnga (50)
hectare 244 chuang a kan ral thu a sawi bawk.

Pu F. Lalchhandama, Station Officer, Fire &
Emergency Services, Champhai chuan kangmei
chhuah chhan leh thelh mih kawnga hmalok dan
tur zirtirna a nei a ni.

Kangmei Ven Hapta inkhawmah hian Sawrkar
Department hotute, Govt. Champhai College ECO
Club, DIET zirlaite, Champhai Nature Conservancy,
VC leh flawmngai pawl aiawhte an tel a ni.

Pi  Vanlalruati  Principal  DIET, Champhai
chuan Kangmei Ven Hapta chu kaihruaiin, Upa.
K Lalrintluanga President MUP Sub Headquarters,
Champhai kaihhruainain mipui kal khawmte chuan
ram tikdng lo fur leh ramngaw leh nungchate
humhalh ftura thutiam 16k a ni a.

Pu Lalzahawma Varte, Asst Secretary Sub-
Headquarters YMA Champhaiin lawm thu sawiin
hun a khar a ni.

NAHTHIAL: February ni 5, 2024 khan District Level

Committee on Fire Prevention, Hnahthial District
buatsaihin Govt Hnahthial College Auditorium-ah
Fire Prevention Week, 2024 hman a ni a, he hun hi Pu
Vanlalzarzoliana, RO chuan kaihruaiin Addl DC Pu
Lalvenhima chu khuallian a ni.

Khuallian Pu Lalvenhima chuan kal khGwmte
chu chibai bdkin ‘kangmei vén pawimawhzia kan
hre chho zel chu a lawmawm hle' a ti a, February
ni 5-9 kangmei ven hapta-ah hian kangmei chhuak
tur lakah mi fin fimkhur lehzual turin a chah. Addl DC
chuan kangmei ven kawngah mei kawng sial leh lo
hal hun ngaih pawimawh a tul hle a ti a, sawrkarin
lo hal hun tura a ruat ngaih pawimawh loh avanga
kangmei chhuak ta sawi tur a awm fo chu pawi a
fih thu sawiin mipui hrilh hriatna kawngah theihtawp
chhuahpui turin VC leh NGO hruaitute a sGwm. Mei
kawng sial a pawimawh hle tih térlangin ‘midanglo
hal atanga kangmei chhuak theilakah kan huan leh
ram venhim nan a pawimawh hle thu sawiin, mi fin
fimkhur tura a duh thu a sawi. Pu Lalvenhima chuan
mihringte tan nungcha, thing leh mau pawimawhzia



sawiin, boruak thianghlim leh tui hnianghnar tak nei
tur chuan thing phun uar a ngai tiin nasa lehzuala
awareness neih a pawimawh hle a fi bawk. Kal
khawm zrlaite chu chahin kangmei chhuah chhan
tam ber meizial bung paih mai te, petrol dah khawl,
electric hrui vuah sual te leh mei ti mit lova kalsan
palh mai te chu fimkhur téwk loh véng leh hriat loh
thin vang a ni tiin mi dang hrilh hriatna kawngah
theih tawp chhuahpui turin a sGwm bawk. Hnahthial
district tana theih tawp chhuaha an zirlai theuh tha
taka zir turin a chah a, thangthar lehkha thiomte chu
nungcha pawimawhna hre pha chin an nih avangin
an thiamnate hmang tangkai turin a sawm bawk.

Jan. ni 31-a District Level Committee on Fire
Prevention thu khdwmin a lo rél tawh angin Kangmei
Ven Hapta hawnna hi buatsaih a ni a, Sub Harts YMA
leh VC hruaitu aiawhte pawhin thusawina an nei
bawk. Pu Lalsiamthanga, Principal, Govt Hnahthial
College chuan lawm thu sawiin hun tawp a khar a ni.

AWNGTLAI: 5" February 2024 chawhma khan
DC Conference Hall, Lawngtlaiah District Level

Committee on Fire Prevention bultumin ‘Fire
Prevention Week 2024’ hawnna hun hman a ni a.
Pu Abraham Beirazi Khithie, Addl. DC chuan hun
kaihruaiin Pu V. Zirsanga. Chief Executive Member,
LADC chu khuallian a ni.

Pu V. Zirsanga, Chief Executive Member, LADC
chuan tun hma chuan ram ké&ng vén kawngah
Lawngtlai district chu Mizoram puma fi tha thlan
chhuah zingah an tel thin thu sawiin 2019 hnu lam
hian an lan chhunzawm ték loh thu a tarlang a.
Lawmman beisei vang nilovin ram leilung hausakna
ven him leh humhalh chu kan zavai mawhphurna a
ni tih hre thara tan la zel turin kal khawmte a chah
a ni. Ram ngaw chu nungcha finreng chenna,
boruak thianghlim leh tui hna min petu a nih angin
inmamawh tawn vek kan nih thu CEM chuan tar
langin ‘Fire Prevention Week 2024’ thupui atan
‘Neitu nihna thinlung pu chungin ram ngaw veng
him la, nunna i humhim a ni’ tih chu vawng reng turin
a chah bawk a ni.

Pu K. Lalromawia, DCCF, LADC chuan kum
2023 chhunga Lawngtlai district-a kangmei ven hna
kalpui a nih dan te tar langin khaw 30 chuangah

Awareness Program neih a nih dan te, Villoge Level
Fire Prevention award buatsaih thin a nih dan te
sawiin kumin pawh hian kangmei ven kawnga thawk
tha khaw pathum thlan chhuah an nih tur thu a sawi
bawk a ni.

Fire Prevention Week hawnnaah hian Lawngtlai
district chhung a Sawrkar pisa hrang hrang a
thawkiute leh flawmngai pawl hruaitute telin ram
leilung hausakna humhalh kawnga thawktu ni tura
thu tiam chham rualna hun neih a ni bawk.

HAWZAWL: 5" February 2023 khan Mizoram hmun

hrang hrangte rualin Khawzawlah pawh Kangmei
Ven Hapta (Fire Prevention Week) hawnna hun neih
a ni a. He hun hi Khawzawl Addl DC Pu Lalfakzuala
chu khuallian a ni.

Khawzawl Electric Veng YMA Hall-a hawnna
inkhdwm tawi hmannaah thu sawiin Pu Lalfakzuala
chuan Khawzawl chu District lian tak ni lo mah se
kut hnathawh uar District an nih angin, kangmei laka
invenna hapta neih hi a ful hle a ni, a i a. January
ni 23, 2024-a Khawzawl District Level Committee on
Fire Prevention thu khawm thu rél hrang hrangte
pawh sawiin - Khawzawl District-ah March ni 15, 2024
hma ngeiin lo hal vek tur a nih thu te, theh loh ram
vatten February thla ral hma ngeiin lo hal vek tur a
nih thu te, kangmei venna kawnga thawk tha khua
pathumte hnenah chawimawina pek a nih fur thu te
a tarlang a ni.

Pu Lalfakzuala chuan Khawzawl chu kangmei
venna kawnga District titha pawl ni thei se a duh
thu sawiin, District chhung khawtlang hruaitu Village
Council leh tlawmngai pawl hruaitu zawng zawngte
chu kangmei vénna kawnga thawh hopuiah he
hunah hian a séwm a ni.

He huna thu sawitu dang Pu P.C. Rosiama,
Honarary Wildlife Warden, Khawzawl District chuan
Undivided Champhai chu kum 13 chhungin kum riat
zet India rama District k&ng nasa ber a ni tih a térlang
a. Fimkhur loh vanga ram tfih kan chu tih tawp theih a
ni, a ti a. Kal khdwmte chu ram kéng venna kawngah
ngaihtuahna thar seng a, thangtharte tana ram
nuam hnutchhiah ngei ftum turin a ngen a ni.

Khawzaw! District VC Association Chairman
Pu K. Vanlalsioma pawhin thu sawiin kangmei
vénna kawnga Village Council leh tldwmngai

péwlte hnathawh chu a fakawm hle a ni, a fi a.
Veng chhung chanchinbu, flangau leh social
media kaltlangin kangmei ven inzirtirna uar leh
zuala kalpui a tul a ni, a ti bawk.

Kangmei Ven Hapta hawnna in-khawm hi
Pu Lalfakzuala, Khawzawl Joint VC Vice Chairman
chuan a kaihruai a. PuHrangchungnunga, Lengteng
Widlife Sanctuary Range Officer chuan inlawmna
thu sawiin, kangmei venna kawnga hmalakna hrang
hrang report a pe a. EF&CC Department buatsaih
kangmei ven inzirtirna Presentation thlirho a nih
hnuah Pu T. Laltlanhlua, Range Officer, Khawzawl
chuan lawmthu sawiin inkhawm hi tih tawp a ni.

e /] y .

ERCHHIP: Ni 5™ February, 2024 khan Serchhip SP Pu

MS Dawngkima chuan Serchhip DC Conference
Hall a inkhawm buatsaihah kangmei ven hapta ‘Fire
Prevention Week 2024’ a hawng.

Kangmei Ven Hapta thupuibnah “Thapui
thawhin kangmei chhuak fur i veng ang u” fih chu
hman a ni a. SP Pu MS Dawngkima chuan Mizoram
hmun hrang hrang dinhmun thlirin kangmei ven
kawngah tan lak nasat a ngai a, Fire Prevention
Week hman pawh a pawimawhin a ful hle a ni, a fi.
Kangmei hi chi hnih -ram kang (forest fire) leh in kang
(domestic fire)-a then a ni a, ngaih pawimawh ve ve
a tul a, kangmei ti chhuak lo turin kan zavaiin kan
fimkhur tur a ni, khuallian chuan a ti a. Kangmei veng
tur hian sawrkar leh tlawmngai pawl te chauh tih fura
dah lovin, kan zavai a kan tih fur leh mawhphurhna a
nih dan te, Fire Prevention Week kan hman chhung
chauha veilova, nitina kan tih tur leh nunpui tur a nih
thu te, leh kangmei ven a tulzia zirtira hrihchhawng
tu fur kan nih thu vawiin programme ah hian Pu MS
Dawngkima chuan a sawi a ni.

Thenzawl DFO Pu Lalbiakchama Chawngthu,
Serchhip District Fire Prevention Committee Member
Secretary ni bawk chuan kangmei ven kawnga
Mizoram pum leh Serchhip dinhmun report tflangpui
he hunah hian a sawi a. Mizo lo neih dan, lo vata hal
thin kan nih avanga kan ram ngaw chereu chho zel
dan te, lo hal hun laia fihsual palh avanga kangmei
lo chhuak thin te, fimkhur loh avanga ram ngaw
kang thin te avanga Mizoram chhunga ram ngaw
chhah tha kan neih tlem tak zia te DFO chuan a sawi
a, fimkhur leh zual turin mipuite a chah a ni.

Serchhip District ah hian ram ngaw zau zawng
80.47% a ni a, heng zinga 16.8% chu ram ngaw
chhah tha Very Dense Forest (VDF) a ni a. India ram
pumah Mizoram hi ram zau zawnga tehin Forest
Area nei zau ber niin ISFR 2021 record-a a lan danin
84.53% chu forest in a tuam a, amaherawhchu VDF
area erawh 0.74% chauh niin India hmarchhaka
VDF nei tlem ber kan ni. Jhum cultivation avang leh
ram ngaw kan nasat avangin Mizoram chhunga
ram ngaw kan neih te a tlahniam zel a, ISFR report
hnuhnung berah chuan kum 2020 aiin 2021 ah ram
ngaw zau zawng hi 0.88% in a tlahniam a ni.

Kalkhawm ten kangmei veng tura thutiom
Pledge on Fire Prevention Week, 2024 an nei a.
Thutiam chhamrualna hun hi Serchhip District MJA
President Pu C.Lalhminghlua’n a kaihruai a ni.

He hun hman hi Pu RL Chhuanawma, Honorary
Wildlife Warden, Serchhip District chuan a kaihruai a.
Serchhip Sub Headquarters YMA President Pu Kawlf
huama pawhin thu a sawi a. N.Vanlaiphai DFO Pu
C.Lalkhawthanga'n lawmthu sawina hun a hmang

bawk a ni.

OLASIB: 2024 Ramtuk thla ni 5 khan Kolasib District

Level Fire Prevention Committee leh National
Service Scheme, Govt Kolasib College te tang kawp
huaihawtin Fire Prevention Week (Kangmei Ven
Hapta) 2024 hawnna hun chu St Joseph's Parish
Hall, Kolasib-ah hman a ni a. Mizoram Legislative
Assembly Deputy Speaker Pu Lalfamkima, Kolasib
bialtu MLA chu Khuallian atan hman a ni.

Khuallian Pu Lalfamkima chuan Mizote chu
pi leh pu hun lai atanga tlang ram lo nei mi, kum
fina lo hal thin kan ni a; mahse, kan pi leh pute khan
kangmei fihchhuah an hlau em em a, uluk taka mei
kawng sialin, kangmei tichhuak lo furin an fimkhur t
hin, a ti a. Tunlai hunah kangmei kan tichhuak nasa
ta lutuk chu veiowm a fih thu sawiin, ramngaw
hlutna leh kangmeiin nghawng a neih pawizia kan
inzirtir uar deuh deuh a tul a ni, a ti a. Khuarel thil
vanga kangmei chhuak chu awm bawk mah se, a
tam zawk chu mihring awm hlei leh inthlahdah vang
a ni a; kan fimkhurna atangin kangmei chhuak tur
tam zawk chu pumpelh theih a ni, a fi.

Khuallion chuan department hma lakna
thlawp tlattu vilage council leh tflawmngai pawlte
inpekna fakin, kangmeichhuah changa flawmngaia



thelh tura thawk chhuak thinte chu chhuanawm a
tih thu a sawi a. Mizoramin kan thil neih hlu berte
zinga mi, kan tlang ram mawina te, kan ramngaw
leh a chhunga cheng nungchate chu khualzinte
hipna hmanrua atan tangkai taka hman theih a ni g;
chumi fur chuan kan nawmsip atana silai kan chelek
thin te, ramngaw kan tihchereu thin te hi sim a,
kangmei chhuak tur ven leh ramngaw leh nungcha
humhalh a tul tak zet a ni, a ti a. Kangmei chuan
ngaw leh a chhunga cheng nungchate a suat g,
tuihna leh boruak thianghlim nasa takin a tichhe
bawk tih sawiin, thapui thawha kangmei chhuak
tur veng @, ram nuam zawk siam tura ramngaw leh
nungcha humhalh kawnga tha thawh turin mipuite
chu a sawm a ni.

Kangmei Ven Hapta hawnnaah hian PCI
Kolasib Vengthar bialtu pastor Rev. Lalhruaitluanga
Ralte chuan hunserh a hmang a. Kolasib DRDO
Project Director Pu Laimuan Puia chuan inlaowmna
thu sawiin, DLFPC Member Secretary, Kolasib Forest
Division-a Divisional Forest Officer Pi Margaret
Lalramchhani chuan report a pe a. Govt Kolasib
College-a Assistant  Professor Dr Zothansangi
chuan powerpoint presentation hmangin mipui kal
khawmte chu "kangmei leh a nghawng pawizia"
a zirtir a. Kolasib Forest Range-a Range Officer Pi
Laltleipuii kaihhruaiin mipui kal khawmte chuan ram
tikang lo tur leh kangmei ven kawnga mi dangte
zirtir turin thutiom an chham rual a. Zaithiam zai te
ngaihthlak niin, Kolasib Forest Division-a Assistant
Conservator of Forests Pu Thanliana Hauhnar chuan
lawm thu sawiin hun a khar a ni.

He Fire Prevention Week hawnnaah hian
sawrkar official-te, VC leh tlawmngai pawl ai awhte,
chanchinbu mite leh Govt Kolasib College zirlaite an
tel a ni.

Kumin Fire Prevention Week hian February ni
5-9, 2024 chhung a awh dawn a. Thupuiah, "Thapui
thawhin kangmei chhuak tur i veng ang u" tih chu
thlon a ni a. Week chhung hian Kolasib District
chhungah kangmei venna lam inzirtirna (awareness
campaign) uar zawka kalpui furin VC leh tlawmngai
pawlte nen thawk hovin department lamin hma an
la dawn a. Media kal tlanga thuchah tih chhuah,
video clip siam, kohhran inkhawma thu puantir,
vantlang tlangau hmanga inzirtirna puan leh zirlaite
tana essay leh intihsiakna dang buatsaih te pawh
fum a ni a. Kangmei ven kawnga thawk tha khuate
chawimawina 'Village Level Fire Prevention Award
2024' pawh siam leh tum a ni.

Kolasib Forest Division hnuaiarange 9-ah nikum
chhung khan kangmei venna kawngah hma lakna
hrang hrang kalpui a ni a. Kum 2021-2022 chhungin

Kolasib District-ah ram hectare 112.50-a zau k&ngin,
hectare 12.35 chu forest area a ni a; kum 2022-2023
chhungin hectare 102.26-a zau kangin, hectare
3 chu forest area a ni a; kum 2023-2024 chhungin
hectare 87.02-a zau kangin, hectare 2.50 chu forest
area a ni thung a; ram kang hi kum thum chhungin
a tla hniam zawngin a kal a ni.

Fire Prevention Week hi Mizoramah kum 2000
atang khan hman tan niin, kumin hi a fum 25-na a
ni a. Kum 2009 atang khan district leh village level
fire prevention award sem tan niin, nikum 2023
khan Mizorama district hrang hrang zingah Kolasib
District chuan kangmei ven kawnga district ti tha
lawmman pathumna a dawng a ni.

%=

AMIT: 5™ February, 2024 khan Mamit District
Level Fire Prevention Committee huaihawtin
Chhimveng YMA Hall-ah Fire Prevention Week (5™-
Qi February, 2024) hawnna hun hman a ni a. Pi
Lalthangpuii Pulamte, SP Mamit chu khuallian atan
hman a ni.

Khuallian Pi Lalthangpuii Pulamte chuan khua
a lo thdl chho leh ta a, kan fimkhur téwk loh vang
te, Lo/Leipui hdl vang te, dan leh thu pék zawm loh
vangtein ram kan i kang thin a, a pawi hle a ni tiin,
ram k&ng hian nghawng tha lo tak tak a nei thin g,
mihring hriselna thlenga nghawng pawi thei a nih
avangin, sawrkar pawhin ram kéng ven hi a ngai
pawimawhin State Level leh District Level ang pawhin
committee dinin an ni hian ramkang venna atana
theihtawp an chhuah thu a sawi a, Mamit District Level
Fire Prevention Committee pawhin hmachhawp leh
ruahmanna a neihfe a hlawhilinna tur leh dan leh
thu pék a zamte z&wm theuh a, ram kang veng fura
theih tfawp chhuaha tha thawh theuh turin kal khnGwm
mipuite a sGwm a. Ram k&ng mai bakah chhungkaw
finte pawhin kan in leh a vélah kangmei chhuak thei
laka kan him theihna fura ngaihtuahna seng theuh
turin a chah bawk a ni.

Pu C. Larinmuana, Member Secretary
DLCFP leh DFO Mamit ni bawk chuan ram ké&ngin
nghawng tha lo a neih chi hrang hrang leh kangmei
laka invenna turte a lem nen zirfirna a pe a. Pu K.
Lalmuankima, Honorary Wildlife Warden Mamit
kaihhruainain ram ti kdng lo fura intfiamna thutiom
sawi rualna neih a ni.

Kumin Fire Prevention Week thupui atan hian
‘Thapui thawhin kangmei chhuak furiveng ang u' tih
chu hman a ni.

Fire Prevention Week hawnna hi Pu Vanlal-
chhuanga Chhangte, President Sub Hars YMA chuan
kaihruaiin, Pu Rodingliana, Chairman Jt. V/C leh Pu
David Zoramluahthanga, OC Fire & Emergency
Services te'n thusawina an nei a, Pu C Rochhinga,
DLAO Mamit-in lawmthusawina a nei bawk.

HehunahhianSawrkarofficials, lawmngaipawl
hrang hrang aiawhte leh zirlai naupangte an tel a ni.

UNGLEI: Ni 5" February,2024 chawhma dar

11:00 khan Convention Hall, Lunglei-ah “Thapui
thawhin kangmei chhuak fur i veng ang u” ftih
thupuia hmangin, Kangmei Ven Hapta-2024 (Fire
Prevention Week) hawnna inkhawm nei a ni a. Pu
Donny Lalruatsanga, AddI.DC chuan inkhawm hi
kaihruaiin, Pu V.Malsawmtluanga, Vice Chairman,
High Powered Committee, Lunglei chuan khuallian
niin, programme a hmanpui a, Fire Prevention Week
hi a hawng nghal bawk a ni.

Hawnna inkhawmah thuchah sawiin, Pu V.
Malsawmtluanga chuan kangmei chhuak te hi
mihringin kan tihchhuah deuh vek a ni a, mi tin i
fimkhur tlang ang u. Tu pawh India khua leh tui tawh
phawt chuan Khuanu kutchhuak ramngaw te, lui te,
dil te leh nungchate humhalh hi kan tih ngei ngei
tura India Danpui (Constitution)-in min phGt tlat a ni,
a ti. Sawi zawmin Pu Malsawmtluanga chuan tGnah
chuan thalaiten kan ram hi an vei tawh tak zet q,
MLA ka ni hnua min lo dawr hmasa bertute pawh
thalai intél khawm “Project Save Tlawng” te an ni.
Mipuiin Sawrkar tharah beiseina sang tak an nei g,
ZPM sawrkar chuan thil a nih tur ang taka nihtir leh
kalpui hi a fum tlat a. Dan kenkawh kawngah pawh
kan khauh dawn a, a tulna piangah action kan la
ngam dawn a ni, a ti bawk.

Pu PC Lalchhandama, DFO & Member Secretary,
District Level Committee on Fire Prevention ( DLCFP)
chuan nikum(2023)-a DLCFP te hmaldkna leh
kumin (2024) tana an hmachhawp hrang hrangte
Power point presentation hmangin report a pe a.
Report-ah chuan Forest Survey of India atanga thu

dawn danin Nikum chhung khan Lunglei district-ah
kangmei hmun 212-a chhuak a, chu chuan ram
44.87Ha-a zau a tuam a ni. Heng atanga hmun 183
(418Ha) hi bawlhhlawh hdl leh Lo hdl te an ni a, a
bdk hmun 29(27.29Ha) hi ramngaw kdang tak chu
a ni. Fire Prevention chungchangah Awareness
campaign hmun tam taka neih a ni a, VC/NGOs/
School leh colleges/ Churches/Media etc... kal
tlangin mipui hnena ngenna fe pawh siam niin,
Photo Competition te pawh buatsaih a ni. Village
Level Fire Prevention Award 2023 sem niin, 15 Prize—
Tawipui ‘S’, 2nd prize — Hmuntlang leh 3 Prize-Buarpui
khua te hnena hlan an ni. Consolation Prize pawh
vilage 3 : Sairep, Rangte, Lungdai ‘S’ te hnena
hlan an ni. Lunglei district chuan nikum khan District
Level Fire Prevention Award 2023, 1¢ Prize (¥ 50,000/-
+Citation) a dawng. Kumin 2024-ah hian kawng
hrang hranga Fire Prevention Activities neih dan tur
ruahmanna siam a ni a. Village Level Fire Prevention
Award, 15'- 39 Prize sem leh tum a ni. Fire prevention
chungchanga mipuite zirtirna leh Awareness pe tha
ber Chanchinbu (News paper) 3 te hnenah 1+ to 3
prize siamsak tum a ni bawk. Heng lawmmante hi
Green Mizoram Day 2024-ah sem a ni ang.

Vawiin Fire Prevention Week hawnnaah hian
Pu Pu C Zairemthanga, Principal Lunglei Gov't
College chuan Power Point presentation hmangin
kangmeiin pawi a khawih thui theizia leh chumi
laka inven a ful dan te, hemi chungchanga India
Danpuiin India khua leh tuite mawhphurhna min
pek te leh Dan bawhchhiate laka hremna awm thei
chungchangah te zirtirna a nei bawk.

Pu Zothanzuala, General Secretary, YMA

Sub Hars, Lunglei chuan lawmthu sawinain vawiin
programme hi a khar ta a ni.

AITUAL: Ni 5" February 2024 zing dar 7 khan District
Level Fire Prevention Week - Kangmei Venna
Hapta chu Saitual DC Bungalow tualah hman a ni
a, Addl DC Pu Lallawmawma chu khuallian niin he
Kangmei Venna Hapta hi hawnna a nei nghal bawk.

Khuallian, Addl DC, Pu Lallawmawma chuan
Kangmei Venna Hapta thupui atana thlan "Thapui
thawha kangmei ven" tih chuan a fOn kim thawkhat
hle thu sawiin, hemi bawhzui tura mi tinten thapui



thawha hmalak chu a ful thu a sawi a. Vilage
Level Committee on Fire Prevention te khaw hrang
hrangah a hma lama lo hal ni te intuk ni se, hmun
hma hla deuhte leh enpui ngai te inenpui ni se, khaw
dinhmun a inang lo ang hian insawr bing tul bikna
deuh khuate ngaihtuah tlan ni se, District mipuiten
thapui thawha Kangmei chhuak lo tura theih tawp
chhuah tlang turin a chah bawk a ni.

He hun hi Pu Ramchhuanmawia, President,
Saitual District VC Association chuan kaihruaiin
Pu Lalnunpuia, Supdt, DC Office chuan hunserh a
hmang a. He programme-ah hian kal khawmten
Oath Taking (Thutiam)an la nghal a ni.

Pu PC Lianzuala, Assistant Conservator Of
Forest (ACF), member secretary chuan report pein
Fire Prevention week hman dan tur chungchangte,
lo hal ni bituk chungchangte, Prohibitory order
chhuah chungchangte, ramkang ven hna
thawk tha khua thlan chungchangte, awareness
campaign neih chungchangte leh sub-committee
din chungchangte a tar lang.

Saitual Town Jf. VC President Pu Smith
Lalruatfela pawhin thu sawiin  kangmei chhuak
tam ber hi lo hal atanga chhuak a nih thin thu te,
District Level Committee on Fire Prevention Week-

in ruahmanna an siam chu VC-ten an area theuha
khawng taka kenkawh flan a tul thu a sawi.

Pu C Lalkima,President, YMA Saitual Sub-Hgtrs
chuan tun thal lo thawk furah kangmei chhuak lo
tura keimahni leh kan tu leh fa, kan chhungte leh
naupang thlenga kangmei tichhuak lo tura inzirtirna
thar a tul thu leh a nghawng tha lo tuartu chu
anmahni vek an nih thu a sawi bawk.

Kangmei Venna Hapta zingkara hmannaah
hian sawrkar Department aiawhte leh khawtlang
leh NGO hruaitute an tel tha hle. Hownna inkhawm
program hi Pu Lalnunthanga, RO, Saitual Forest
Range chuan kal khawmte hnenah lawmthu sawina
a neih hnuin tih tawp a ni.

LALTHARA-TE UNAUVIN
Mi LUHLUL 6 AN CHAWIMAWI

u Lalthara, IAS (retd)-te unauvin an din
PLoI’rhoro—’re Unau Foundation (LUF) chuan
environment (Lei leh boruak) venhim,
humhalh, tihthat.etc. lama mi thahnemngai, mi
inpe leh mi luhlul mi parukte an ngaihsanna leh an
thil fih that an hriatpuina - chawimawina an hlan.

He chawimawina hi pawisa fai cheng nuai
khat leh anmahni ngaihsanna leh an hnathawh
hriatpuina thuziak hlan a ni a, mingaihsanawm leh
luhlul mi parukte chu Pu Lalthara-te unau chuan
an hlan a, Pu Rinchhunga'n Pi Vanramchhuangi
(Ruatfela Nu), Pi Lianzami'n Pu K. Lalmuansanga,
President, ASEP), Pu Lalthara'n Pu C. Lalbiakzama
(Pawlrang khua), Pu Lalsawta chuan Pu
Romalsawma, Prof. Lalhmasa-i Chuaungo chuan
Tv. PC Lalnunzira, Pu Lalnunmawia Chuaungo
chuan Pu C. Lalsangpuia te an hlan a ni.

Chawimawina hlanna inkhédwm duhawm
tak hi ni 12.1.2024 chawhnu khan Aijal Club-ah
neih a ni a, inkhdwm chu hneh takin NI. Zonuni
Pachuau chuan a kaihruai a, chawimawina
dawngtu, an chhungte leh mi sdwm bikte an tel.
Hunserh Prof. H. Lalthanzara, Principal, Pachhunga
University College chuan a hmang a (amah hi
Save Mizoram Rivers hruaitu zinga mi a ni). Vawi li
zaiho ania “Lei mawina” (Aw khawvel puan ang
a chul tur hi), “Ka pianna Zoram nuam” (Lentupui
kai vel leh romei chhimin), “Chite Luipui’ (Zawl
khaw sira luang dél dél Chite luipui) leh “Rimawi
ram” (Lentupui chawi vel Zotlang kan ram nuam)
hlate an sa.

LUF President Pu Lalthara chuan an
Foundation chanchin tlém a sawi a, hetianga mi
an tfanpuina chu an unauvin an thawh khadwm thin
a ni a ti. Nikum maia din LUF chuan nikumah khan
environment humhim leh ven leh chawisdn lama
thawk tha pawl panga Biodiversity Management
Committee, Sailam, Centre for Environment
Protection (CEP), Mizoram Zoological Society,
Save Mizoram Rivers leh Youth for Environment
Justice, Mizoram te hnenah chawimawina
chéng nuai khat theuh an lo hldn tawh a ni.

LUF thupui (motto) chu ‘Service to humanity
and creations is service to God’ a ni a. An thil tum
pathum zingah chuan zirna lama mi harsa, tanpui
tldk (ngai) tanpui pawh a tel a ni.

Heng chawimawina hlan, mi hrat khaw-
kheng, sawisélna, vauna chi hrang hrang leh
deuna ka@rah pawh fim lo, sim duh lo leh huai taka
kal miluhlulte hi an ngaihsanawmin chawimawina
hiGntute pawh an ngaihsGnawm hle bawk.

LAD LEH EF&CC TANG KAWPIN
VILLAGE COUNCIL PUALIN KANGMEI CHUNGCHANG

INZIRTIRNA NEI

ebruary 7, 2024 khan Fire Prevention Week

kal zelah Local Administration Department
leh Environment, Forests & Climate Change
Department tangkawpin Village Council te pualin
Kangmei laka inven pawimawhzia leh hemi
kaihhnawiha thil tul dangte sawiin Google Meet
kaltlangin awareness programme neih a ni.

He hun hi District Local Administration Officer
Pu Moses Lalfakawma Tlauin kaihruaiin Village
Council te chu kawng tam takah Vantlang tana
thahnemngai taka thawktu an nih angin kangmei
ven chungchangah pawh thawhhona tha lehzual
zawk neihpui turin a sawm a. Vantlang inkhawm
Gram Sabha te hmang tangkaia kangmei
chugchang inzirtir nan hmang tangkai turin a
chah a.

Mi tam zawk Lo neia ei zawng kan nih angin
kangmei tichhuak lo tura fimkhur turin a chah a.
Kan hmanrua te chdl mém thaa tuai hndm thin
tur te, khawl thil enkawl uluk loh avanga kangmei
chhuak thei a nih thu a sawi. Tin, kawngba leh
hlo har te pawh mumal taka sém fai a, uluk taka
vawng fai thin turin Village Council-te a chah
bawk.Kangmeiavangin nungchalehramgawkan
neihte an chereu nasa hle a, boruak thianghlim
leh kan tui hna te nasa taka a kiam ték thu sawiin
Thapui thawha Kangmei chhuak tur kan ven ho @
ngaih thu a sawi bawk.

DFO Pu Lalduhthlana chuan Village Council
(VC) te chu kawng engkima hma la theitu an nih
avangin sorkarin ‘Lo hal hun’ a bituk March ni 13
chu ngai pawimawh tur te, an huam chhunga lo

nei ten mei lam tha taka sial tur leh a theih chen
chen enpuithin turin a chah a.Tin, tlangauah pawh
a theih anga tam puanzartir turin a chah bawk. Thli
beng lam chhit hmasa phawta lo hal thin tur te,
lo h&l hunah pawh tlai ni ném hun te thlang thin
turin a fuih. Village Council (VC) te hriatpuina tel lo
chuan tu mahin lo hal lo turin a chah bawk.

Village Council leh DLFPC (District Level
Fire Prevention Committee) ten thawhhohna tha
neia Dan zdwm lote zawn chhuah leh hremna
kawngah pawh engtik lai pawhin puih an inhuam
reng thu a sawi bawk.

Ram kdng thelh kawngah mimal ram leh
vantlang ram kangte inang khata en a, a thelh
kawnga theihtawp chhuah turin a chah bawk. He
hunah hian The Mizoram (Prevention & Control of Fire
in the Village) Rules, 2001 pawh sawi tel a ni bawk.

He hunah hian Range Officer Pu Jonathan
Lalhruaitluanga'n  Champhai District  chhunga
kangmei chhuah dan leh a chhuah chhan
tlangpui te sawi bawk.

SAVA 132 LEH THEHLEI 7 KAPTUTE
JAIL-AH DAH LUH AN NI

orest Department Seling Forest Range leh Tawi

Wildlife Sanctury Staff-ten February ni 11 khan
Tuirini lui kamah Silai (Airgun) nena ram vak, Sava
132 leh Thehlei 7 kGptu mi pathumte chu man niin,
nizan khan Central Jail-ah dah luh an ni.

Dan loa Sava leh Thehlei k&ptute hi Tlungvel
Venghlun vek an ni a, chungte chu -

1. Lalchhuanawma (33) S/o Zaliantluanga
2. HS Tlangkhuma (68) S/o Salthanga
3. Lalthazuala (41) S/o Lalzara te an ni a.

Wildlife Protection Act Section 9, 31, 34,
36, 39 leh 51 tlawhchhana man an ni. Kum thum
thleng Jail tan leh Rs 25,000 chawitir theih an ni.
Feb ni 26-ah Court hmaah an inlan leh ang.

Sava leh Thehlei an kahte hi:—

1. Tukkhumvilik - 108
2. Vahui - 10
3. Tuklo - 10
4, Kawlrit - 10
S. Vate - 2

6. Kulherh - 1



7. Liandorit - 1
8. Hlei kapsen - 3
9. Hlei lubial - 2
10.  Hlei meipar - 2

An kut atang hian Air Rifle 2 leh a mu Box 1,
SBBL pakhat leh a mu 15 bakah Hand pump (Air
pump) pakhat mansak an ni bawk.

SAPHU KAWR (PANGOLIN SCALES) HMANGA
DAN LOVA SUMDAWNNA A INHNAMHNAWIH
MI PAHNIH (2] HREM AN NI

t. 19.2.2024 (Thawhtanni) khan Judicial Magis-

trate First Class-Il, Aizawl Judicial District chuan
Saphu ké&wr (Pangolin Sales) hmanga dan lova
sumdawnnaa inhnamhnawih mi pahnih (2) —

1) David Lalthutiama (56)
S/o Lalthanzauva (L)
Ainawn Veng, Aizawl; leh,

2) Lalvarsanga (33)
S/o H Zosiamliana
Sakawrdai, Aizawl District

te chu Rs 10,000/- (Cheng Singkhat) ve ve
chawitirin a hrem a, an pawisa chawi turte hi an
pe thei lo a nih chuan ni 90 chhung jail-ah tantir
(Simple imprisionment) tur an ni ang.

Thil sual fitute hi ni 15.9.2023 khan EF&CC
Department leh Wildlife Crime Control Bureau
(WCCB), Govt. of India te tang kawpin manin
Wildlife (Protection) Act, 1972 hnuaiah thubuai
siamsak an ni a, man an nih lai hian Saphu kawr
24.5 Kg an lo kawl a ni. Wildlife (Protection) Act,
1972-ah chuan Saphu (Pangolin) hiSchedule-l ah
dah a nih avangin dén lova Saphu k&wr hmanga
sumdawngte chu Wildlife (Protection) Act, 1972
Section 51 (1)-in a sawi ang chuan kum thum (3)
atanga kum sarih (7) thleng Lung in téntir leh Rs.
25,000/- (singhnih sangnga) aia tlem lo chawitira
hrem tur an ni.

Mizoram rohlu kan ramngaw leh nung-
chate nasa leh zuala humhalh kawngah leh
Dan bawhchhetute zawn chhuah kawngah min
thawhpui zel turin EF&CC Department chuan
mipuite a ngenin a beisei a ni.

Il Jcnvory - March, 2024

WILDLIFE (PROTECTION) ACT, 1972
(NUNGCHA HUMHALHNA DAN) BAWHCHHIAT YANGIN
MI PAHAIH (2) MAN AN NI

un hnai khan Wildlife (Protection) Act, 1972

(Nungcha Humhalhna Dan) Section 9 bawh-
chhiaa thang chi hrang hrang hmanga Sava leh
Nungcha dang tam tak ti hlumtu leh an chét dan
video Youtube Channel-a upload thin mi pahnih-
1) Joseph Hmangaihzauva (27) S/o Zoramliana
South Vanlaiphai (Sikul Veng), Hnahthial District
leh 2) Lalmuansanga (32) S/o Hranghleithanga,
Phunchawng; Aizawl District te chu EF&CC
Department hnathawktuten man lehin heng mi
pahnihte hi Wildlife (Protection) Act, 1972 hnuaiah
pawisa chawitira hrem an ni. An Youtube channel-a
an thang kam dan leh nungcha chi hrang hrang an
tih hlumna video pawh nawh reh (delete) tir an ni.

Joseph Hmangaihzauva hian a youtube
channel 'Puiloa Zinkawng'-ah a Ramsa thang kam
a en lai leh nungcha chi hrang hrang a awk lai a
ti lang thin a. Amah hi chhui mai a harsat avangin
Cyber Crime Division, Aizawl te puihnain chhui
chhuah a ni a, an chhungkaw dinhmun te enin Rs.
5,000/- chawitir a ni.

Lalmuansanga hian a youtube channel
'Sangtea Mifel em em'-ah a ramsa thang kam a en
lai leh nungcha chi hrang hrang a awk lai a ti lang
thin a, ani hi an chhungkaw dinhmun te enin Rs.
4,000/- chawitir a ni.

Tun laiin Youtuber mi thenkhat ten Ramsa leh
Sava an pel lai leh thang chi hrang hrang hmanga
sava leh nungcha dang an fi hlum lai video an
upload thin te chu chhui mék z&l an ni a. Hengte hi
dan kalh an nih bdkah mi dangte hnenah nungcha
laka hlei lenna kawngah a tha lo z&wngin nghawng
a neih theih avangin EF&CC Department chuan a
ngai thutakin theihtawp chhuahin tih bo a tum mek
a, hetiang fih chingte hi chhui mek zel an ni. Dan
ang chuan hetiang ti fute hi kum 3 thleng Lung In
fantiremaw, Rs. 25,000/- (singhnih sangnga) thleng
chawitir emaw, a pahnih hmang pawha hrem
kawp theih an ni. Ramsa humhalh bik (Schedule-l
animal) an fih hlum phei chuan kum 3 aia tlem lo
leh kum 7 adia tam lo Lung In tantir leh pawisa Rs.
25,000/- (singhnih sangnga) aia tlem lo chawitira
hrem fur an ni. Tin, Wildlife Sanctuary chhunga thil
thleng a nih chuan Schedule-I animal hi tihlum
kher lo mah se a hnuhnung zawk ang hian hrem
theih an ni.

January - March, 2024

TRANSFER & POSTING

Name of Officer & Present
Place of Posting

Pi Kamal Preet, APCCF
(Admin & Vigilance)

Pu NC Saravanan, Chief Wildlife Warden

2| with addl charge of Nodal Officer (FC)

New place
of posting
APCCEF (P&D)
CEO, CAMPA

Pi Arti Chaudhary, CCF (Research
. Training & Moniforing S e
Pu Pee Lee Ete, CF (Eastern Circle) CF (Eastern
with addl charge of CCF (Hars) Circle)
Pi Lalrammawii Sailo, CF (Central Circle)
5 | with addl charge of CF (FC & Legal)

Pu Lalnunzira, DFO, Darlawn with addl
charge of CF (Northern Circle)

CF (CC)
CF (Northern
Circle)

i
5 [P loumsanga Khawihing, DFO Azawt [CFING) |

1 Pu PC. Lalchhandama, DFO Lunglei
with additional charge of WPO 'S’

DFO, Kolasib

Pu PC. Laltanpuia, DCF (Wildlife) DFO, Darlawn

13 Pu Lalbiokchama Chawngthu,
DFO, Thenzawl

DFO, Champhai

Pi Smilna Sudhakar, ACF PCCF's Office | DFO, Kawrthah

. . Principal, Forest
Pi Jenny Sailo, DCF (Hgrs) Taiiing Sehes
Pu Samson Thanruma, DFO Kawrthah DCF (Hars)

Pu R. Lalnungrenga, Principal,
Forest Training School

DFO, Thenzawl
with addl charge
of WPO 'S’

PEASION

PCCF THAR

Pu Ashok Kumar Biswal, IFS chuan Aruno-
chal Pradesh atangin Mizoramah PCCF
hna a rawn zawm ta. Amah hi M.Sc (Physics)
niin 1993 January ni 6 khan IFS hna hi a thawk
fan tawh a. India ram hmun hrang hrang -
héngahte hian a lo awm tawh a ni:

1) Andaman & Nicobar Island
2) Arunachal Pradesh
3) Delhi Regional Office
4) Bhubaneshwar
5) Goa
6) Nagpur
7) Kolkatta
8) Andaman & Nicobar Island
9) Arunachal Pradesh
10) Mizoram

Odisha lam chhuak niin fa pahnih a nei.
Amah hi mi hawihhawm tak, lehkha thiam tak
a ni a, lehkha bu pawh a ziak nual fawh a ni.
Mi awm mai mai thiam lo, englai pawha hna
eng emaw ber thawh duh mi a ni. Hetiang mi
hotu kan nei hi kan vannei hle a ni.

Jcmuory - March thla chhungin a hnuaia kan thawhpuite hian Superannuation Pension-in min chhuahsan leh ta

a, kan uiin kan ngai hlawm em em a ni.

S.No. Hming Pension Ni S.No. Hming Pension Ni
1. Pi K. Sapliani, Assistant 31.01.2024 13. Pu Vanlalsela, Forester 29.02.2024
2. Pu Lalhmachhuana, Forest Ranger 31.01.2024 14. Pu Thantluanga, Deputy Ranger  29.02.2024
3. Pu Von:a:pekc, Fcérﬁsf ngger 21 -81 .5834 15.  Pi Lalrammawii Sailo, IFS, CF 31.03.2024
4. PuVanlarawna, Chowkider 1.01.2024 14 py Lalnunzira, IFS, CF 31.03.2024
2- EIU CC-Z g‘hﬂﬂgﬁv iPﬁELgV REg ey gg-gggggj 17.  Pu B. Lalsiamliana, MFS, DFO 31.03.2024
7' PU IjC Lolfhonzonlﬁo Assistant 29'02‘2024 18. Pu C. Vanlalpeka, Forest Ranger  31.03.2024
8' Pi K THongzomi AssisITonT 29'02'2024 19.  PiR. Lalrinpuii, Assistant 31.03.2024
9. Pu Laldinthara Ralte, MPESS e 2% PO Zeldenel DEpUiny Remeer S 0620
10.  Pi Lalthlangliani, IB Chowkider 29.02.2024  21. PuR.Lalchhandami, UDC 31.03.2024
11.  PuR. Zotinkhuma, Driver 29.02.2024 22.  PiLaltanpuii Sailo, UDC 31.03.2024
12.  Pu Rochungnunga, Cinema Operator 29.02.2024 23. P.C. Vanlalnghaki, Peon 31.03.2024

